
noyob durdonalar qayta tiklandi, xalqqa qaytarildi. 

Maqsud Shayxzodadan bizga ulkan meros qoldi.Uning sheʼriyati 

ko‘ngillarni xushnud etishda davom etmoqda, dramalari sahnalarda 

qo‘yilmoqda, olti asrki o‘zbek va ozarbayjon adabiy aloqalari tobora 

mustahkamlanib bormoqda. Kelgusida ham bu aloqalar davom etishiga va 

yangi sahifalar ochilishiga ishonamiz.  

SHAYXZODA PUBLITSISTIKASIDA TINCHLIK MAVZUSINING 

IFODALANISHI 

Shermatilla Raxmatovich Yusupov 

Toshkent davlat transport universiteti, dotsent vazifasini bajaruvchi. 

Annotatsiya: Maqolada Shayxzodaning publististik materiallarida 

tinchlik mavzusining ifodalanishi haqida maʼlumot beriladi. Unda 

muallifning o‘ziga xos imkoniyati va jarayondagi yutuqlari, 

jamoatchilikdagi o‘rni tahlil etilgan. 

Tayanch so‘zlar: Tinchlik, barqarorlik, xotirjamlik, maqola, 

publistitika, bashar, dunyo xalqlari, integrasiya, xurrai zamin, ozodlik, 

Аннотация: В статье представлены сведения о выражении темы 

мира в публицистических материалах Шейхзаде. Анализируется 

уникальный потенциал и достижения автора в этом процессе, его место 

в обществе. 

Основные слова: Мир, стабильность, спокойствие, статья, журна-

листика, человечность, народы мира, интеграция, Ура-земля, свобода, 

колония, литература, поэзия, поэт, писатель, мастерство, суть, цель. 

Аnnotation: The article provides information about the expression of 

the theme of peace in Shaikhzada’s publicist materials. It analyzes the 

author’s unique potential and achievements in the process, his place in 

society. 

Basic words: Peace, stability, tranquility, article, journalism, humanity, 

peoples of the world, integration, Hurrai land, freedom, colony, literature, 

poetry, poet, writer, skill, essence, purpose. 

Tinchlik, barqarorlik, osudalik, xotirjamlik, bahamjihatlik – ijtimoiy 

hamkorlik, teng manfaatlar asosiga qurilgan murosa madaniyati hamda 

ijtimoiy adolat tamoyillari ustuvorligi asosiga quriladigan eng aziz, eng 

mo‘tabar ne`mat. Shu vajdan bugungi tahlikali hududlardagi sarosimali 

holatlarning zaminida ham aynan yuqoridagi ehtiyojlarning o‘rni hamda 

mohiyati o‘zini ko‘rsatib turibdi. Bu ulug‘ neʼmat uchun kurash barcha 

zamonlarda ham dolzarbligini yo‘qotmagan. Dunyoda manfaatlar qarama-

qarshiligi bor ekan, notinchlik o‘zining qaysidir qiyofasida namoyon 

bo‘laveradi. 

Insoniyatning azaliy va ashaddiy dushmani bo‘lgan notinchlikning yuki 

hamisha xalqning, jamiyatning ziyoli qatlami yelkasida sezilgan. Xalq 

jarayonining aybsiz qatnashchisi sifatida azoblansa, ziyolilar – millat va 

jamiyatning ilg‘or kishilari ham o‘zlari jismonan, ham voqea-jarayondagi 

adolatsizliklarning mohiyatini ongli his etgan holda jabrlanadilar. 

“Tarixning ana shunday beshafqat va suronli sinovlaridan yorug‘ yuz bilan, 

har tomonlama munosib o‘tgan xalqimizga har qancha ta’zim qilsak, har 

qancha tasannolar aytsak, arziydi, albatta”.4 

Ulug‘ ajdodlarimiz Al-Buxoriy, Beruniy, Ibn Sino, Kubro, Ulug‘bek, 

                                                 
4 Sh.M.– Milliy taraqqiyot yo‘limizni qat`iyat bilan davom ettirib, yangi bosqichga ko‘taramiz. “O‘zbekiston”, 

HMNY.2018 yil 396-397 bb. 

Navoiy, Bobur kabi ko‘plab allomalarimiz taqdirida urushning aziyatlari o‘z 

soyasini solganligini kuzatamiz. Muayyan maqsadlari yo‘lida ulkan g‘ov 

bo‘lganligini, jarayonda o‘z o‘rnilari bilan jamiyatning matonatli 

himoyachilari bo‘lganliklarini ko‘rishimiz mumkin. 

Maqsud Shayxzoda ijodiy merosini kuzatganimizda ham yuqoridagi 

ajdodlar an’anasining shayxzodavor ruhini sezmaslikning iloji yo‘q. 

Shayxzoda o‘ta murakkab bir davrda yashadi. Ikkala jahon urushi, mamlakat 

ichki vaziyatidagi nobarqarorliklar, ma’muriy buyruqbozliklar asosiga 

qurilgan yangi jamiyatning daxshatli voqealarining ishtirokchisi, bevosita 

jabrdiydasi bo‘lgan adabiy ijtimoiy muhit taʼsirini badiiy e’tirof etmasligi 

mumkin emas edi. Ayni damda Shayxzodaga xos individual prinsiplilik 

voqeylikni idrok etgan holda munosabatni ifodalar edi.  

“Xaqqoniylik prinspini bayroq qilib olgan yozuvchilar qayerda 

yashaganidan, qaysi xalqqa mansubligidan, qaysi janrda ijod etganidan 

qatʼiy nazar, adolat va haqiqat uchun kurashni ijodining bosh maqsadi qilib 

olgan. Bu yozuvchilarning asarlarida inson hayoti o‘zining buyuk 

murakkabligi bilan namoyon bo‘ladi”.5 

Shayxzodaninig “Uchinchi o‘g‘il”, “Jenya”, “O‘n birlar” kabi 

dostonlarini, “Jaloliddin” drammasini, “Kurash nechun”, “Kapitan 

Gastello” sheʼrlari bevosita urush jarayonidagi qahramonlik namunalarining 

tarannumi bo‘lsa, “Bog‘bon”, “Asalchi”, “Yigiraman, ip beraman” 

sheʼrlarida front orqasidagi fidokorona mehnat mashaqqatlari ifodalanadi. 

“Qondoshlilik”, “Leningraddan shabboda”, “Bizning Moskva” sheʼrlarida 

esa xalqlar do‘stligi, xalqimizga xos bag‘rikenglik tuyg‘ulari madx etilgan. 

Bu badiiy voqelikning asosida avvalo, ijodkorning MENi hamda 

munosabati namoyon bo‘lib turibdi. 

Shoir badiiy asarlaridagi g‘oyaning pozitsion mohiyatining ijrosini 

barcha asarlarda ustuvor mezon sifatida saqlab qoladi. Uning turviqor 

publitsistikasi bu borada alohida eʼtiborga molik. 1961-yilda yozilgan 

“Hindiston safari”, 1962-yilda e’lon qilingan “Urushga – “yo‘q!, tinchlikka 

– “ha!” nomli maqolasi, 1968-yili “Sharq yulduzi” jurnalining 9-sonida 

e’lon qilingan salmoqli maqolalarida adibning tinchlik borasidagi qarashlari 

                                                 
5 Sharofiddinov O. adabiyot -hayot darsligi. T.: G‘afur G‘ulom nomidagi Adabiyot va san`at nashiryoti, 1981 yil, 

33-bet. 

alohida diqqatga sazovor. 

Maʼlumki, “Hindiston safari” maqolasining yozilish tarixi muallifning 

e’tirof etishicha, “Bu safar biz yigirma bir kishi edik. Sayyohlar qatorida 

kimyogar professor Husniddin Rustamov, yozuvchi Akmal Po‘lat va Samig‘ 

Abduqahhor, pedagoglardan Mahbuba Yusupova va Haydarov, 

temiryo‘lchilardan Aziz Qodirov, Mahkam Ilhomov va Sarkisov, 

tarixchilardan To‘ychi Mirzaboboyev va Karimov, yosh kimyogar olimlar 

Nabi Rizayev, Fattoh Mirzayev, Rustam Mirzakarimov, xodim G‘afur 

Mirhamidov, binokor usta Usmonov, kinooperator Firuz Alimov, doktor 

Sakina xonim Rizayevalar bor edi.”6 ishtirokidagi safar bilan bog‘liq. Ajoyib 

safardoshlar bilan hamfikr shoir o‘zining “Namaste” nomli sheʼrini ham 

o‘qib beradi. Hindistonning ulug‘ madaniyatiga tasannolar aytgan shoirning 

nazariga “…uch yuz yillik ingliz imperialistik mustamlaka tuzumining 

asorati va kasofati hanuzgacha Hindistonda har bir qadamda”, “Ishsizlar, 

uysiz oilalar, gadoylar, toyifaviy tafovutlatlar, hindular va musulmonlar 

o‘rtasidagi diniy xusumat, yagona milliy va davlatiy tilning yo‘qligi”7 

tushadi. Mamlakatdagi ichki ijtimoiy nobarqarorlikning inson saodatiga 

qanchalar zulm o‘tkazayotganligi, hind xalqi mashaqqatli turmush tarziga 

asos bo‘layotganligi, manfaatlar qarama-qarshiligini keltirib 

chiqarayotganligini ravon satrlarda ifodalab beriladi. Unda mavjud ijtimoiy 

holatning mohiyatini his etgan adib mo‘jizalar yurti Hindistondagi 

vaziyatning mohiyatiga ongli munosabat bildiradi. 

“Urushga – “yo‘q!, tinchlikka – “ha!” maqolasi “Yoppasiga 

qurolsizlanish va tinchlik uchun kurashga bag‘ishlangan Jahon 

kongressining Moskvada to‘planishi”8 mavzusiga bag‘ishlangan bo‘lib, 

unda tinchlik va barqarorlikning eng muhim omili qurolsizlanish 

masalasining umumjahon miqyosida eʼtirofda ekanligi talqin etiladi. Unda 

“…gapi turli va hatto baʼzan bir-biriga zid maslakdagi odamlarning 

irodasini birlashtirish, yagona bir maqsadga yo‘naltirishdan” kutilgan 

ustuvor vazifa ilgari suriladi. Muallif aynan tinchlikning sharti va asosi 

qarashlari turlicha bo‘lgan kishilarning yagona maqsad yo‘lidagi umumiy 

                                                 
6 Shayxzoda Hindiston safari. T.: G‘afur G‘ulom nomidagi Adabiyot va sanʼat nashiryoti, 1974-yil, 59-bet. 
7 Shu manba 63-bet. 
8 Shu manba 32-bet. 

manfaatdorlik yo‘nalishi yoritib beriladi. Kongressda “urush falokatlaridan 

xunob bo‘lgan xalqlarning, mehnatkash insonlarning tinchlikka, 

osoyishtalikka bo‘lgan munosabatlari ishtirokchilarning sonidan, ularning 

jarayondagi masʼuliyatli yondashuvlaridan ham namoyon etayotganligi 

Shayxzoda publitsistik qarashlarida chiroyli ifodalab brilgan. Maqolada 

barqarorlikning shartlarini belgilovchi qurolsizlanishga bag‘ishlangan 

qimmatli fikrlar talqini asosli ifodalab berilgan. Shuningdek, 

“Zamonamizning ulug‘ rassomi Pablo Pikassoning oq tinchlik kabutari 

dunyomiz osmonida, uylarimiz gumbazida, bog‘larimiz soyasida, 

yo‘llarimiz ufqlarida tinch va omon parvoz etsin!”. 

Daxshatli atom halokatiga, urushga, vijdonsiz ig‘vogarlarga, 

zulmatlarga, fitna-fasodlarga yo‘l ham, hayot ham “yo‘q!” deymiz! 

Tinchlikka, birodarlikka, eʼtibor va ishonchga, ulugʻlikka, oliyjanob 

niyatlarga, hayotga mag‘rur baralla “ha!” deymiz! degan otashnafas 

xulosalari bilan maqolani tugatadi. 

“Sergak tinglar shoir qalbi jahon sadolarini” nomli salmoqli maqolasi 

shoirning jahonda kechayotgan sovuq urush xavfi haroratini qalban his 

etishi natijasidir. Osiyo va Afrika yozuvchilarining Toshkentda bo‘lib 

o‘tgan xalqaro konferensiyasiga bag‘ishlangan ushbu maqolada Shayxzoda 

xavfning umumiyligi hamda uni bartaraf etish ham umumiylik xarakteriga 

xosligini go‘zal satrlarda ifodalab berdi. “…bashariyatning taqdiri bir butun 

ekanligi turli o‘lka xalqlari ilg‘or va taraqqiyparvar kuchlarning qudratli 

intilishi hamjihat va jamiljam bo‘lsa, kurrai zaminimizda tinchlikni barqaror 

qilish mumkin va muhaqqaq ekanligi yana bir bor zo‘r kuch bilan namoyish 

qilindi”.9 Bunda dunyo xalqlari ziyoli qatlamlarining – yozuvchi-

shoirlarining, madaniyat-sanʼat namoyondalarining jamiyat ijtimoiy 

evrilishlarida belgilovchi kuch ekanligini, shuningdek, ularninng taʼsirida 

sivilizatsiyalar shakllanishini, buyuk texnik taraqqiyot mashinasi harakatga 

kelganligini eslatib o‘tadi. Shayxzoda maqolada zukko siyosatdonlar, 

baʼzan ilg‘amay qolishi mumkin bo‘lgan momentni – manfaatlar 

umumiyligidan kelib chiqish masalasining nozik jihatlarini ilg‘aydi. 

Shundan kelib chiqib, ziyolilar asosan umummanfaat yo‘lida faoliyat 

                                                 
9 Shayxzoda. Sergak tinglar shoir qalbi jahon sadolarini: 5-kitob. T.: G‘afur G‘ulom nomidagi Adabiyot va san’at 

nashiryoti, 1972 yil,159-bet. 

yurituvchi kuch ekanligini, xususiylikning qo‘llash ular uchun nihoyatda tor 

ekanligini asosli fikrlar bilan ifodalaydi. Bayonda mantiqiy tahlildan kelib 

chiqadi. Misr va Suriyalik yozuvchilar bilan bir dasturxon ustida, o‘zbekona 

choylashish chog‘idagi vaziyatda, …. men dedimki: “Bizning qadimiy 

ajdodlarimiz kishilik madaniyatining beshigini tebratganlar. Madomiki 

shunday ekan, xudo ko‘rsatmasin, kishilik madaniyatining tobuti uzra 

motam tutib faryod chekish, mabodo, peshonamizga yozilgan qismatga 

aylansa, ularga noqobil farzand bo‘lib qolur edik!”10 Muallifning 

mulohazasidan mehmonlar hayojonli, Ona yer taqdiriga tashvishli 

yondashib, “Xech qachon! Xech qachon bunday bo‘lmasligi kerak!” deb 

xitob qilganliklarini ta`kidlaydi. Shayxzoda nafaqat siyosatchi, balki 

mahoratli notiq ekanligini kuzatishimiz mumkin, bu bilan. Shuningdek 

kelajakni oldindan ko‘ra biladigan dono bashoratchi sifatida bugungi 

holatda dunyoning ayrim hududlarida kechayotgan voqealar – Iroq, 

Afg‘oniston, Suriya, Falastin, Ukraina davlatlarida kechgan 

vayronagarchiliklarni ilg‘agan bo‘lsa, ajab emas. 

Maqolada bu borada adabiyot va san’atning kuchi alohida imkoniyat 

ekanligini, uning dunyo xalqlarini ligitimlovchilik kuchga ega qudratini aniq 

misollarda, o‘zbek atoqli shoirlari faoliyatida kuzatilgan faktik materiallarga 

tayangan holda taʼkidladi. Mintaqalarning mavjud holati ijtimoiy 

integratsiyaning amaliy ifodasi ekanligini O‘rta Osiyo, Xitoy, Eron, 

Hindiston va arab mamlakatlari madaniy aloqalar borasida faol chorrahada 

joylashganligi, adabiy aloqalar jarayonidagi uztoz-shogirdlik hech qanday 

to‘siq va ayirmagarchilikka ega emasligini hamda ana shu zaminga o‘zining 

ham xosligini zo‘r mamnuniyat bilan bayon etadi.  

Furqatning Hindiston sarhadlarida kechgan damlaridagi kuzatishlari, 

“Kashmirda” nomli sheʼrida chizilgan manzaralar, bu borada G‘ayratiyning 

chiqishlari, yozuvchi Sharof Rashidovning “Kashmir qo‘shig‘i”, otashnafas 

shoira Zulfiyaning “Mushoira”, Saida Zunnunovaning “Biz tinchlik 

hohlaymiz” asarlarida mazkur mavzu bosh g‘oya etib belgilanganligi hamda 

go‘zal satrlarda ifodalanganligini asarlardan parchalar keltirish bilan tahliliy 

talqin etadi. Shuningdek Turob To‘la (“Mingorol qo‘shig‘i”, “Moskva”), 

                                                 
10 o‘sha manba 159-160 betlar. 

Mamarasul Boboyev (“Eron osmoni ostida”, “Xurosonda”, “Lolazor 

xiyoboni”, “Tong qo‘shig‘i”, “Bahor kunlaridan birida”, “Husayn”) kabi 

o‘zbek shoirlarning ijodiy yo‘nalishlarida bu mavzu yetakchi bo‘lib 

kelayotganligini aniq misollarda yoritib bergan. 

Maqolada ko‘plab badiiy usullardan o‘rinli foydalanilgan. U quruq 

bayonchilik usuliga qurilmay, faktlar tahlili publitsistik mahorat asosida olib 

borilgan. Yozuvchining muharrirlik faoliyatida erishgan yutuqlari matn 

bayonida o‘z ifodasini topgan. Shuningdek, tanlangan mavzular ham 

o‘quvchini qiziqtira oladigan yo‘nalishligini ilg‘ay olish ham muallifning 

o‘ziga xos imkoniyatini belgilagan.  

MAQSUD SHAYXZODA – BUYUK QALB EGASI 

N.A.Yuldasheva  

Pedagogika fanlari doktori (DSC) 

Toshkent amaliy fanlar universiteti 

Annotatsiya: O‘zbek eli orasida o‘zining xizmatlari, yurtga sadoqati 

bilan tanilgan Maqsud Shayxzoda buyuk qalb egasi. Unga panoh bo‘lib, 

bag‘riga olgan yurtga sadoqati, tiriklik, yashashning, ona zamin tuprog‘ida 

turib nafas olishning o‘zi baxt ekani, umrning qimmatliligi, insonning 

o‘tkinchi bir zarraligini samimiy misralarda, go‘zal satrlarda muhrlab 

qoldirdi. Ushbu maqola shu xususida. 

